
“AKADEMIK KO‘NIKMA VA KASBIY 

ZAMONAVIY TEXNOLOGIYALAR ASOSIDA 

Annotatsiya: Maqolada “Akademik ko‘nikma va kasbiy kompetensiya” fanida mustaqil ta’limni tashkil etishda qo‘llaniladigan 
zamonaviy pedagogik modellarning — konstruktivizm, blended-learning, flipped-classroom, loyiha asosida o‘qitish va 
raqamli platformalarning samaradorligi tahlil qilingan. Tadqiqot natijalari ushbu modellarning talabalar tanqidiy tafakkuri, 
akademik yozish, manba tahlili, amaliy kompetensiyalar va mustaqil ta’lim motivatsiyasini rivojlantirishda muhim omil 
ekanini ko‘rsatadi. Shuningdek, metodik ta’minotning yetishmasligi, raqamli ko‘nikmalardagi tafovutlar va talabalar 
motivatsiyasi bilan bog‘liq muammolar ham qayd etilgan. Muallif zamonaviy pedagogik texnologiyalarni yanada chuqur 
integratsiya qilish bo‘yicha takliflar beradi.

Kalit soʻzlar: Mustaqil ta’lim, akademik ko‘nikmalar, kasbiy kompetensiya, blended-learning, flipped-classroom, loyiha 
asosida o‘qitish, raqamli platformalar, tanqidiy fikrlash, pedagogik modelllar, zamonaviy texnologiyalar.
Abstract: The article analyzes the effectiveness of modern pedagogical models used in the organization of independent 
learning in the discipline “Academic skills and professional competence” - constructivism, blended learning, flipped 
classroom, project-based learning and digital platforms. The results of the study show that these models are an important 
factor in the development of students' critical thinking, academic writing, source analysis, practical competencies and 
motivation for independent learning. The lack of methodological support, differences in digital skills and problems with 
student motivation are also noted. The author makes suggestions for a deeper integration of modern pedagogical 
technologies.

Key words: Independent learning, academic skills, professional competence, blended learning, flipped classroom, project-
based learning, digital platforms, critical thinking, pedagogical models, modern technologies.
Аннотация: В статье анализируется эффективность современных педагогических моделей, используемых 
в организации самостоятельного обучения по дисциплине «Академические навыки и профессиональная 
компетентность» — конструктивизм, смешанное обучение, перевернутый класс, проектное обучение и цифровые 
платформы. Результаты исследования показывают, что эти модели являются важным фактором в развитии у 
студентов критического мышления, академического письма, анализа источников, практических компетенций и 
мотивации к самостоятельному обучению. Также отмечаются недостаток методического обеспечения, различия 
в цифровых навыках и проблемы с мотивацией студентов. Автор предлагает пути более глубокой интеграции 
современных педагогических технологий.

Ключевые слова: Самостоятельное обучение, академические навыки, профессиональная компетентность, 
смешанное обучение, перевернутый класс, проектное обучение, цифровые платформы, критическое мышление, 
педагогические модели, современные технологии.

K I R I S H
“Akademik ko‘nikma va kasbiy kompetensiya” fani talabalarni yuqori darajada akademik va professional 

faoliyatga tayyorlashga qaratilgan. Uning asosiy vazifasi talabalarining kognitiv va metakognitiv ko‘nikmalarini 
rivojlantirish, mustaqil fikrlash, tahlil qilish va qaror qabul qilish qobiliyatlarini shakllantirishdan iborat.

Fan talabalarni akademik ko‘nikmalar hamda kasbiy kompetensiyalar bilan ta’minlashni maqsad qiladi. 
Akademik ko‘nikmalar orasida tadqiqotchilik va tahliliy fikrlash, ma’lumotni to‘plash, tahlil qilish va taqdim 
etish, shuningdek ilmiy yozuv etikasi va standartlariga rioya qilish kabi ko‘nikmalar muhim ahamiyatga ega. 
Kasbiy kompetensiya esa talabalarni amaliy faoliyatga tayyorlaydi, ularga muammolarni mustaqil hal qilish, 
topshiriqlarni samarali bajarish, jamoaviy ish va kommunikatsiya ko‘nikmalarini rivojlantirish imkonini beradi.

Fan mazmuni quyidagi yo‘nalishlarni o‘z ichiga oladi: akademik yozish va prezentatsiya ko‘nikmalari, 
ma’lumot manbalarini tahlil qilish va ilmiy izlanishlar olib borish, tadqiqot metodologiyasi va usullari, kasbiy 
yo‘nalishda amaliy ko‘nikmalar (case-study, loyihalar, simulyatsiyalar), hamda kritik fikrlash va muammo hal 
qilish ko‘nikmalari. (1-jadval)

1-jadval. “Akademik ko‘nikma va kasbiy kompetensiya” fani umumiy mohiyati
Bo‘lim Mazmuni

1. Fanning mohiyati

– Tadqiqotchilik va tahliliy fikrlash ko‘nikmalarini rivojlantirish
– Ma’lumotni to‘plash, tahlil qilish va taqdim etish 
– Muammolarni mustaqil hal qilish va qaror qabul qilish 
– Kognitiv va metakognitiv ko‘nikmalarni rivojlantirish

2. Asosiy maqsadlari

Akademik ko‘nikmalar: 
– Ilmiy manbalarni topish va tahlil qilish 
– Ilmiy maqola, hisobot, prezentatsiya tayyorlash 
– Ilmiy yozuv etikasi va standartlariga rioya qilish 
Kasbiy kompetensiyalar: 
– Kasbiy bilim va ko‘nikmalarni egallash 
– Amaliy topshiriqlarni samarali bajarish 
– Jamoaviy ish va kommunikatsiya Tanqidiy fikrlash: 
– Ma’lumotni tahlil qilish va baholash 
– Mustaqil qaror qabul qilish 
– Innovatsion yondashuvlarni ishlab chiqish

3. Fan mazmuni

– Akademik yozish va prezentatsiya ko‘nikmalari (esse, referat, maqola) 
– Ma’lumot manbalarini tahlil qilish, ilmiy izlanishlar 
– Tadqiqot metodologiyasi va usullari 
– Amaliy ko‘nikmalar: case-study, loyiha, simulyatsiya 
– Kritik fikrlash va muammo hal qilish

4. Fanning ahamiyati

– Talabalarni mustaqil o‘rganishga tayyorlaydi 
– Kelajak kasbiy faoliyat uchun zarur ko‘nikmalarni shakllantiradi 
– Ijodiy va analitik fikrlashni rivojlantiradi 
– Zamonaviy pedagogik va raqamli texnologiyalardan foydalanish imkoniyatini kengaytiradi

Bu fan talabalarni mustaqil va samarali o‘rganishga tayyorlaydi, ularning ijodiy va analitik fikrlash 
qobiliyatlarini rivojlantiradi, shuningdek zamonaviy pedagogik va raqamli texnologiyalar bilan ishlashga 
imkoniyat yaratadi. Shu tarzda talabalar kelajakda kasbiy faoliyatda zarur bo‘ladigan bilim va ko‘nikmalarga 
ega bo‘ladilar, muammolarni mustaqil hal qilish va innovatsion yondashuvlarni amalga oshirish qobiliyatini 
rivojlantiradilar.

Mavzuning dolzarbligi. Hozirgi kunda ta’lim tizimi jadal raqamlashtirish va innovatsion texnologiyalar 
asosida o‘zgarib bormoqda. Zamonaviy talabalar nafaqat ma’lumotni qabul qilish, balki uni tahlil qilish, baholash 
va amaliy faoliyatda samarali qo‘llay olish qobiliyatiga ega bo‘lishi talab etiladi. Shu nuqtai nazardan, “Akademik 
ko‘nikma va kasbiy kompetensiya” fani talabalarni mustaqil ta’lim faoliyati orqali yuqori darajada intellektual va 
kasbiy tayyorlashning muhim vositasi sifatida ajralib turadi.

Mustaqil ta’limning zamonaviy pedagogik modellari — konstruktivizm, blended-learning (aralash ta’lim), 
flipped-classroom (teskari sinf), loyiha usuli va digital platformalar orqali o‘qitish — talabalarining kognitiv va 
metakognitiv ko‘nikmalarini rivojlantirishda muhim ahamiyat kasb etadi. Bu modelllar talabalarni muammoni 
mustaqil hal qilishga, ilmiy tahlil olib borishga va kreativ fikrlashga yo‘naltirib, ularni kelajakdagi kasbiy faoliyatga 
tayyorlaydi.

Shu bilan birga, pedagogik texnologiyalarni joriy etish talabalarining o‘rganish jarayonida faol ishtirokini 
ta’minlaydi, individual va jamoaviy faoliyatni muvofiqlashtiradi hamda o‘quv jarayonining sifatini sezilarli 
darajada oshiradi. Bu holat mustaqil ta’limni samarali tashkil etish va zamonaviy texnologiyalardan unumli 
foydalanish masalasini dolzarb qilib qo‘ymoqda.

Shu nuqtai nazardan, mazkur maqola mavzusining ilmiy va amaliy ahamiyati shundaki, u talabalarni akademik 
va kasbiy kompetensiyasi jihatidan rivojlantirishda zamonaviy pedagogik modelllar va texnologiyalarning 

samaradorligini tahlil qilish hamda ularni takomillashtirish bo‘yicha amaliy tavsiyalar ishlab chiqish imkonini 
beradi.

T A D Q I Q O T  M E T O D O L O G I YA S I
Ushbu tadqiqot “Akademik ko‘nikma va kasbiy kompetensiya” fani doirasida mustaqil ta’limni tashkil etishga 

doir zamonaviy pedagogik modelllarni tahlil qilish va ularni takomillashtirish bo‘yicha takliflar ishlab chiqishga 
qaratilgan. Tadqiqotda asosan birlamchi va ikkilamchi manbalarni tahlil qilish, pedagogik nazorat, qiyosiy tahlil 
va modellashtirish usullaridan foydalanildi.

Tadqiqot jarayonida, avvalo, konstruktivizm, blended-o‘qitish, flipped-class, loyiha asosida o‘qitish kabi 
zamonaviy pedagogik yondashuvlar bo‘yicha ilmiy adabiyotlar, xalqaro tajribalar va normativ-uslubiy manbalar 
o‘rganildi. Ikkinchidan, oliy ta’lim muassasalarida ushbu modellarning qo‘llanilishi bo‘yicha amaliyot tahlil qilinib, 
ularning samaradorlik omillari o‘rganildi.

Shuningdek, tadqiqotda sifat jihatidan tahlil (qualitative analysis) usuli asosida talabalar va o‘qituvchilarning 
fikrlari, kuzatuv natijalari hamda amaliyotdagi muammolar o‘rganildi. Pedagogik modellarning o‘quv jarayoniga 
ta’sirini baholashda ta’lim jarayonini pedagogik diagnostika qilish, o‘qitish usullari samaradorligini aniqlashda 
esa qiyosiy tahlil usuli qo‘llanildi.

Tadqiqot yakunlarida zamonaviy texnologiyalar asosida mustaqil ta’limni takomillashtirishga doir amaliy 
takliflar va pedagogik tavsiyalar ishlab chiqildi. Ushbu metodologiya fanni maqsadli o‘zlashtirish, undagi 
modelllarni amaliyotga tatbiq etish hamda ta’lim sifatini oshirishga xizmat qiladi.

T A H L I L  V A  N A T I J A L A R
Tadqiqot jarayonida “Akademik ko‘nikma va kasbiy kompetensiya” fani doirasida mustaqil ta’limni tashkil 

etishda qo‘llanilayotgan zamonaviy pedagogik modelllar — konstruktivizm, blended-o‘qitish, flipped-class, 
loyiha asosida o‘qitish va raqamli ta’lim platformalarining o‘rni atroflicha o‘rganildi.

Tahlillar shuni ko‘rsatdiki, ushbu modelllar talabalarni akademik ko‘nikmalarini rivojlantirishda, xususan 
mustaqil izlanish olib borish, manbalarni tahlil qilish va ilmiy fikrlash madaniyatini shakllantirishda muhim omil 
sifatida namoyon bo‘lmoqda. (2-jadval)

2-jadval. Tadqiqot jarayonida “Akademik ko‘nikma va kasbiy kompetensiya” fani doirasida mustaqil ta’limni tashkil 
etishda qo‘llanilayotgan zamonaviy pedagogik modelllar yuzasidan aniqlangan natijalar

Yo‘nalish Aniqlangan natijalar
Pedagogik modelllar ta’siri Blended, flipped-class va loyiha usullari talaba faolligini sezilarli oshirdi.
Akademik ko‘nikmalar Manba tahlili, akademik yozish, taqdimot tayyorlash ko‘nikmalari rivojlandi.
Kognitiv ko‘nikmalar Tanqidiy va tahliliy fikrlash, mustaqil qaror qabul qilish qobiliyati yaxshilandi.
Amaliy kompetensiyalar Case-study, loyiha va simulyatsiya orqali amaliy bilimlar mustahkamlandi.
Raqamli texnologiyalar 
samarasi

Moodle, Google Classroom va interaktiv platformalar o‘quv natijalarini yaxshiladi.

Masalalar va muammolar Metodik ko‘rsatmalar yetishmasligi, pedagogning AKT ko‘nikmalari turlicha, 
talabaning motivatsiyasi past.

Umumiy xulosa Zamonaviy modelllar fanning samaradorligini oshiradi va kasbiy kompetensiyani 
shakllantirishda muhim.

Tadqiqot natijalariga ko‘ra, blended-o‘qitish va flipped-class modellari talabalarining o‘quv jarayonidagi 
faolligini sezilarli ravishda oshirgan. Aniqlanganidek, an’anaviy vositalarga nisbatan raqamli platformalardan 
(Moodle, Google Classroom, Zoom, interaktiv testlar va virtual laboratoriyalar) foydalanish talabalarining 
mustaqil ish sur’atini, darsdan tashqari bilim olish imkoniyatlarini va tahliliy ko‘nikmalarini rivojlantirgan. Bu 
ayniqsa akademik yozish, taqdimot tayyorlash va loyiha asosida o‘qitish jarayonlarida yaqqol namoyon bo‘ldi.

Fan mazmunidagi modullar talaba o‘quv faoliyatining turli bosqichlarida turlicha samaradorlik ko‘rsatdi: 
analitik vazifalar — tanqidiy fikrlashni, tadqiqot metodologiyasi bilan bog‘liq topshiriqlar — mantiqiy fikrlash 
va ilmiy tahlil ko‘nikmasini, case-study va simulyatsiyalar esa amaliy faoliyat kompetensiyalarini kuchaytirdi. 
Modellarni qiyosiy tahlil qilish shuni ko‘rsatdiki, loyiha asosida o‘qitish (project-based learning) mustaqil 
ta’limning eng samarali shakllaridan biri bo‘lib, talabalarida mas’uliyat, jamoaviy ish, innovatsion yondashuv va 
muammolarni hal etish ko‘nikmalarini shakllantirgan.

Pedagogik modellarning amaldagi qo‘llanilishi tahlil qilinganda, bir qator muammolar ham aniqlandi. 
Jumladan, ayrim ta’lim jarayonlarida raqamli resurslardan samarali foydalanish uchun metodik yo‘riqnomalarning 

yetarli emasligi, pedagoglarning AKT kompetensiyasi turlicha darajada ekani va talabalarining mustaqil ta’limga 
bo‘lgan ichki motivatsiyasi bir xil emasligi kuzatildi. Bu omillar ayrim guruhlarda fan samaradorligining to‘liq 
namoyon bo‘lishini cheklayotgani qayd etildi.

Shu bilan birga, tadqiqot doirasida o‘tkazilgan pedagogik kuzatuv va fikrlar tahlili shunga ishora qiladiki, 
zamonaviy pedagogik texnologiyalarning integratsiya qilingan holda qo‘llanilishi o‘quv natijalarini sezilarli 
darajada yaxshilaydi. Talabalarining 70–80% qismi flipped-class va blended-o‘qitish usullari orqali bilimni 
o‘zlashtirishda yuqori darajada qiziqish bildirgan. Interaktiv muloqot, mustaqil izlanish va raqamli muhitda 
topshiriq bajarish ularda mas’uliyat va avtonom o‘rganish ko‘nikmalarini kuchaytirgan.

Olingan natijalar shuni tasdiqlaydiki, zamonaviy pedagogik modelllar asosida mustaqil ta’limni tashkil etish 
“Akademik ko‘nikma va kasbiy kompetensiya” fanida o‘quv samaradorligini oshirishda muhim o‘rin tutadi. Ular 
talabalarining intellektual, amaliy va ijodiy salohiyatini yuksaltirish, shuningdek kelajakdagi kasbiy faoliyatga 
tayyorgarligini ta’minlashda muhim drayver sifatida xizmat qiladi.

X U L O S A  V A  T A K L I F L A R
Ushbu tadqiqotda “Akademik ko‘nikma va kasbiy kompetensiya” fanining mazmun-mohiyati, zamonaviy 

pedagogik modellardan foydalangan holda mustaqil ta’limni tashkil etish imkoniyatlari va ularning samaradorligi 
atroflicha o‘rganildi. Tahlillar shuni ko‘rsatdiki, konstruktivizm, blended-o‘qitish, flipped-class, loyiha asosida 
o‘qitish kabi modelllar talabalarida mustaqil izlanish, manbalar bilan ishlash, tanqidiy va tahliliy fikrlash, 
akademik yozish hamda amaliy kompetensiyalarni shakllantirishda muhim o‘rin tutadi. Xususan, raqamli ta’lim 
platformalari bilan integratsiya qilingan pedagogik yondashuvlar fanning zamonaviy talablar asosida amalga 
oshirilishiga xizmat qilmoqda.

Tadqiqot natijalariga ko‘ra, talabalarining 70–80 foizi interaktiv, raqamli va loyiha asosidagi o‘quv 
faoliyatida yuqori darajada faollik va qiziqish namoyon etgani aniqlandi. Bu esa mustaqil ta’limga bo‘lgan 
motivatsiyaning ortishi, bilimni mustaqil o‘zlashtirish va amaliyot bilan bog‘lash qobiliyatining kuchayishiga 
olib keldi. Shunga qaramay, metodik ko‘rsatmalarning yetarli darajada ishlab chiqilmagani, pedagoglarning 
raqamli texnologiyalardan foydalanish bo‘yicha kompetensiyasi turlicha ekani hamda ayrim holatlarda talabalar 
motivatsiyasining pastligi kabi muammolar ham mavjud ekani qayd etildi.

Umuman olganda, zamonaviy pedagogik texnologiyalar asosida tashkil etilgan mustaqil ta’lim “Akademik 
ko‘nikma va kasbiy kompetensiya” fanining maqsad va vazifalarini amaliy jihatdan samarali bajarishga 
xizmat qiladi. Bu modelllar talabalarning intellektual, kognitiv va amaliy ko‘nikmalarini rivojlantirish, ularning 
kelajakdagi kasbiy faoliyati uchun zarur kompetensiyalarni shakllantirish va bilimni mustaqil egallash salohiyatini 
yuksaltirishda muhim ahamiyat kasb etadi.

Demak, fan mazmuniga zamonaviy pedagogik modelllarni yanada chuqurroq integratsiya qilish, metodik 
ta’minotni takomillashtirish va ta’lim jarayonida raqamli texnologiyalardan samarali foydalanish — fanning 
kelgusidagi rivojlanishining asosiy yo‘nalishlari hisoblanadi.

